
sabhApUjA

ஸபா⁴பூஜா

ப்³ராஹ்மணேப்⁴யோ மஹத்³ப்⁴யஶ்ச வேத³வித்³ப்⁴யோ விஶேஷத: ।
புராணஶாஸ்த்ர வித்³ப்⁴யஶ்ச ஸர்வேப்⁴யோ வை நமோநம:॥ 1॥
புத்ரோத்ஸவே மௌஞ்ஜிப³ந்தே⁴ கந்யாயா: ப்ரத²மார்தவே ।
விவாஹே யஜ்ஞஸமயே பி³ந்நஹம் பஞ்சஸு ஸ்ம்ரு’தம் ॥ 2॥
பூர்வம் ஸபா⁴ம் நமஸ்க்ரு’த்ய பஶ்சாதா³ஸநபூர்வகம் ।
க்ரு’த்வோபசாரம் காலீநம் ஸபா⁴ம் ஸ்தோதும் ஸமாரபே⁴த் ॥ 3॥
வராய வரவேஷாய கு³ரூணாம் ஸுஹ்ரு’தா³மபி ।
உபசாரஸ்து கர்தவ்யோ மங்க³ள்யோ மங்க³ளாயநை:॥ 4॥
அர்சயேத்³ரு’த்விகா³சார்யந்ரு’பவித்³வத்ஸுஹ்ரு’த்³வராந் ।
ஆக³தாந் ஸ்வக்³ரு’ஹம் கே³ஹீ யதா² விப⁴வமாத³ராத் ॥ 5॥
கா³ம்பீ⁴ர்யம் ஜலதௌ⁴ ஸ்தி²ரத்வமசலே தேஜோதி⁴கம் பா⁴ஸ்கரே

ஶௌர்யம் ஶாந்தநவே நயஸ்ஸுரகு³ரௌ த்யாக³ஸ்து ஸூர்யாத்மஜே ।
ஏகைகோ கு³ண ஏவ தேஷு நிஹிதோ யுஷ்மாஸு ஸர்வேகு³ணா:

திஷ்ட²ந்த்யேவ த⁴ராமராந் ஹரிபராந் கஸ்ஸ்தோதுமீஶ:க்ஷிதௌ ॥ 6॥
ப⁴வந்தஸ்ஸர்வஜ்ஞா:ஸகலபு⁴வநே ரூட⁴யஶஸோ

வயம் தாவத்³பா³லா:ஸரஸவசநே நைவ நிபுணா: ।
ததா²பீயம் வாணீ விஶது ப⁴வதாம் கர்ணகுஹரே

கிஶோரஸ்யாலாப: க²லு ப⁴வதி பித்ரோரதிமுதே³॥ 7॥
மஹத்யா க³த³யா யுக்தாம் ஸத்யபா⁴மாஸமந்விதாம் ।
ஸுத³ர்ஶநத⁴ராம் வந்தே³ஸபா⁴ம் விஷ்ணோரிவாக்ரு’திம் ॥ 8॥
வித்³வந்நதீ³வ்ராதஸஹஸ்ரபூர்ணம் ததா²ஸஹஸ்ரப்ரபு⁴ரத்நபூர்ணம் ।
வேதா³ந்தவாக்யார்த²தரங்க³லோலம் ஸபா⁴ ஸமுத்³ரம் ப்ரணமாமி மூர்த்⁴நா ॥ 9॥
ஸபா⁴மண்ட³லமித்யேகே ஸபா⁴ரத்நம் து கேசந ।

ஸபா⁴ஸமுத்³ரமிதரே ஸத³ஸோ லக்ஷணத்ரயம் ॥ 10॥
ஆஶீ: பூர்வகமித்யேகே நம: பூர்வம் து கேசந ।
பி⁴ந்நஹம் வேத³பூர்வம் ஸ்யாதி³தி ஸர்வைர்விநிஶ்சிதம் ॥ 11॥
ஸ்வஸ்தீதி ப்ரதிபா⁴ஷிதோ முநிவரை:ஸம்ஸ்தூயமாநஸ்ஸுரை:
பார்ஶ்வே பத்³மஜபத்³மநாப⁴புருஹூதாத்³யைர்ஜயேத்யர்சித: ।

அக்³ரே சாப்ஸரஸாம் க³ணைரஹரஹர்ந்ரு’த்யத்³பி⁴ராஹ்லாதி³த:
ஸந்துஷ்டோ கி³ரிஜாவிவாஹஸமயே ஸ்யாத்ஸம்பதே³நோ ம்ரு’ட:³॥ 12॥

ஸர்வாஶா பரிபூரணக்ஷமகரம் ஸர்வோபகாரோத³யம்
ஸந்மார்கா³பி⁴ரதம் ஸமஸ்ததமஸ: ப்ரத்⁴வம்ஸி ஸத்யாஸ்பத³ம் ।

ப்³ரஹ்மாவாஸமஶேஷவேத³நிலயம் வித்³யாத⁴ராராதி⁴தம்
ப்ரக்²யாதம் பு⁴வி பா⁴நவீயமிவ வோ வந்தே³ஸபா⁴மண்ட³லம் ॥ 13॥

விதி³தசதுரபா⁴ஷா பா⁴ரதீ பா⁴லபூ⁴ஷா
வ்யபக³தப³ஹுதோ³ஷா சந்த்³ரிகோத்³யந்மநீஷா ।

ஹ்ரு’த³யதிமிரபூஷா ஜ்ஞாநவித்³யாவிஶேஷா
மம ப⁴வது ஸுதோஷா பூ⁴ஸுராணாம் ஸபை⁴ஷா ॥ 14॥

வேத³பூர்வம் து ,

ஓம் நம ॒:ஸத³ஸே । நம ॒:ஸத³ஸ॒ஸ்பதயே ।
நம:ஸகீ²நாம் புரோகா³ணாம் சக்ஷு ॑ஷே ।
நமோ தி³வே । நம: ப்ரு’தி²வ்யை ।ஸப்ரத²ஸ॒பா⁴ம் மே ॑ கோ³பாய ।
யே ச ॒ ஸப்⁴யா:ஸபா⁴ஸத:³ । தாநிம்த்³ர॒ியாவத:குரு ।
ஸர்வமாயுருபாஸதாம் ॥ 15॥
அஹே ॑பு³த்⁴நிய ॒ மந்த்ரம் மே கோ³பாய । யம்ரு’ஷ ॑யஸ்த்ரயீ வி ॒தா³ வி ॒து:³ ।
ரு’ச ॒:ஸாமாநி ॒ யஜூꣳ॑ஷி ।ஸா ஹி ஶ்ரீரம்ரு’தா ஸ॒தாம் ॥ 16॥
அப்⁴யுத்தா²நம் சாஸநம் ஸ்வாக³தோக்தி:, பாத்³யம் சார்க்⁴யம் மது⁴பர்காசமௌ ச ।
ஸ்நாநம் வாஸோ பூ⁴ஷணம் க³ந்த⁴மால்யே தூ⁴போ தீ³பஸ்ஸோபஹார: ப்ரணாம: ॥
17॥
அப்⁴யுத்தா²நமதா²ஸிகா விதரணம் பூ⁴யோ வசஸ்ஸ்வாக³தம் ।
பாத்³யம் வ்யாஜநமக்ஷதம் க்ரமவஶாத³ர்க்⁴யம் நிரர்க⁴க்ரியம் ॥

2 sanskritdocuments.org



ஸபா⁴பூஜா

கேசித்ப்ராஹுரிமாந் ஷடு³த்தமதமாநத்ரோபசாராந் பரே ।
ப்³ரூயாத்³வந்த³நமேகமர்ஹணவிதி⁴ம் யந்மாத்³ரு’ஶா தத்க்ஷமம் ॥ 18॥
நாஸ்தி ஸத்யாத்பரோ த⁴ர்மஸ்ஸந்துஷ்டிர்நாத்மஜாத்பரா ।
நாந்நதா³நாத்பரம் தா³நம் வந்த³நாந்நோபசாரகம் ॥ 19॥
ஸத்யாத³தி⁴கோ த⁴ர்மோ நாஸ்தி । புத்ரோத்ஸவாத³பர:ஸந்தோஷோ நாஸ்தி ।
அந்நதா³நாத³தி⁴கதா³நம் ந வித்³யதே । வந்த³நாத³தி⁴க உபசாரோ நாஸ்தி ।
தஸ்மாத்³வந்த³நோபசாரேணைவ ஸர்வேப்யுபசாரா: க்ரு’தாஸ்ஸந்த்விதி மதீ³யா
விஜ்ஞாபநா ॥ஸர்வேப்⁴யோ நமஸ்காரா:॥
॥ இதி ஸபா⁴ பூஜா ॥
ஸங்க்³ராஹக:
வித்³வாந் பரமேஶ்வர ப⁴ட்ட:

புட்டநமநே

